
1. Անհրաժեշտությունը
[bookmark: _GoBack]Նախագծի ընդունումը պայմանավորված է ՀՀ 2022 թվականի պետական բյուջեով ՀՀ տարածքային կառավարման և ենթակառուցվածքների նախարարության կողմից իրականացվող վարկային և դրամաշնորհային միջոցների հաշվին իրականացվող միջոցառումների շրջանակներում նախատեսված, սակայն չօգտագործված ֆինանսական միջոցները ՀՀ պետական բյուջե վերադարձման անհրաժեշտությամբ:

2. Ընթացիկ իրավիճակը և խնդիրները
	Նախագծով առաջարկվում է ՀՀ համաֆինանսավորման մասով խնայված 272,306,0 հազար ՀՀ դրամ գումարը հետ վերադարձնել պետական բյուջեի պահուստային ֆոնդին, ինչպես նաև կապալառուների կողմից փաստացի ներկայացված կատարողականների վճարման համար կատարել միջծրագրային վերաբաշխումներ՝ պայմանագրային պարտավորությունները ժամանակին կատարելու նպատակով։

· 1049-21004   Ասիական զարգացման բանկի աջակցությամբ իրականացվող  Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում
Մ6,Վանաձոր-Ալավերդի-Վրաստանի սահմանի միջպետական նշանակության ավտոճանապարհի Թումանյան-Բագրատաշենի սահմանային անցակետ կմ 38+450-կմ 90+191  հատվածի հիմնանորոգման համար 2022թ պետական ճշտված բյուջեով նախատեսվել է 4,211,618,40 հազար ՀՀ դրամ, որից փաստացի ծախսը կազմում է 2,927,689,04 հազար ՀՀ դրամ։ Ներկայացվել են շուրջ 1,254,000,0 հազար ՀՀ դրամի վճարման ենթակա  կատարողականներ բոլոր 3 կապալառուների կողմից։ Հաշվի առնելով բյուջեի նկատմամբ փոխարժեքային տարբերությունը, որն այս պահին արդեն իսկ կազմում է 32,340,0 հազար ՀՀ դրամ, անհրաժեշտություն է առաջացել համալրելու միայն վարկային միջոցների մասով 60,000,0 հազար ՀՀ դրամ՝ առկա պարտավորությունները ժամանակին մարելու համար։ 
Սույն փոփոխությունն ազդեցություն չի ունենում միջոցառման արդյունքային ցուցանիշների վրա։

1049-11007 «Ասիական զարգացման բանկի աջակցությամբ իրականացվող Հայաստան-Վրաստան սահմանային տարածաշրջանային ճանապարհի (Մ6 Վանաձոր-Բագրատաշեն) բարելավման ծրագրի համակարգում և կառավարում» միջոցառման վարկային միջոցներից նվազեցնել 50,000,0 հազ դրամ, իսկ համաֆինանսավորումից 14,000,0 հազ դրամ:

1049-11011 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում  (Տրանշ 3)» միջոցառման համաֆինանսավորման միջոցներից նվազեցնել 30,000,0 հազ դրամ:

1049-11015 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 3)» միջոցառման վարկային միջոցներից նվազեցնել 58,000,0 հազ դրամ իսկ համաֆինանսավորումից 18,000,0 հազ դրամ:
1049-21011  «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3 » միջոցառման համաֆինանսավորումից նվազեցնել 148,306,0 հազ դրամ:
1049-21014 «Եվրոպական ներդրումային  բանկի աջակցությամբ իրականացվող Մ6 Վանաձոր-Ալավերդի- Վրաստանի սահման միջպետական նշանակության ճանապարհի անվտանգության բարելավման դրամաշնորհային ծրագիր» միջոցառման համաֆինանսավորման միջոցներից նվազեցնել 29,000,0 հազ դրամ:
	«1072 Ջրամատակարարման և ջրահեռացման բարելավում» ծրագրի շրջանակներում նախատեսվում է՝
	1072-31002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» և 1072-31005 «Գերմանիայի զարգացման վարկերի բանկի աջակցությամբ իրականացվող ՀՀ Լոռու  (Վանաձորի) մարզի ջրամատակարարման և ջրահեռացման համակարգերի վերականգնման ծրագիր՝ երկրորդ փուլ»  միջոցառումների շրջանակներում վարկային համաձայնագրերում ամրագրված համամասնությամբ ֆինանսավորվում են «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագրի առկա երեք շինարարական պայմանագրերը՝ շուրջ 35.1 մլն Եվրո ընդհանուր գումարով։ Ներկայացված կատարողականների համաձայն՝ կատարված շինարարական աշխատանքների դիմաց համապատասխան վճարումների համար անհրաժեշտ է ևս 275.800,0 մլն դրամ միջոցներ, իսկ շինարարության վերահսկողության մասով առաջանում է 4 մլն դրամ ավ հնարավոր է վերաբաշխել այլ հոդվածների։

«1004 Ոռոգման համակարգի առողջացում» ծրագրի շրջանակներում նախատեսվում է՝
	- «11007 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում ծրագրի խորհրդատվություն և կառավարում» միջոցառման 20.9 մլն դրամ վարկային միջոցները հնարավոր է վերաբաշխել այլ միջոցառումների: Միջոցառման շրջանակներում հիմնականում նախատեսված են Կապսի ջրամբարի շինարարության խորհրդատուների և միջազգային փորձագետների մատուցած ծառայությունների դիմաց վճարումները։ Մի խորհրդատվական պայմանագրի շրջանակներում կանխավճարի վճարման փաստաթղթերի ուշացման պատճառով նախատեսված վճարումը կկատարվի 2023թ.: 
        - «31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում լրացուցիչ շինարարական երկու պայմանագրերի շրջանակներում ընթանում է կապալառուի («Դոնսելխոզվոդստրոյ» ՍՊԸ) լիցենզավորման գործընթաց և  շրջանառվում է ՀՀ կառավարության որոշման համապատասխան նախագիծ։ Գործընթացի ժամանակատարությամբ պայմանավորված՝ նախատեսվող վճարումների իրականացումը կտեղափոխվի 2023թ. և հնարավոր է ՀՀ 2022թ. պետական բյուջեում կատարել միջծրագրային վերաբաշխում։
	«1189 Դպրոցների սեյսմիկ անվտանգության մակարդակի բարձրացման ծրագիր» 
- «12001 «Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառումներ» միջոցառումն օժանդակում է Աղետների ռիսկի նվազեցման ազգային ծրագրի իրականացմանը՝ բարելավելով դպրոցների սեյսմիկ անվտանգությունը։ Ներկայումս ծրագրի շրջանակներում առկա են գործող 23 շինարարական պայմանագրեր, բոլորը գտնվում են ակտիվ իրականացման փուլում: Այս պայմանագրերով նախատեսված վճարումների կատարման, հատկացված միջոցների արդյունավետ օգտագործման և ծրագրի սահուն ընթացքի ապահովման համար ծրագրի «Շենքերի և շինությունների շինարարություն» հոդվածով անհրաժեշտ է լրացուցիչ 248.0 մլն դրամ վարկային միջոց, ընդ որում անհրաժեշտությունը պայմանավորված է զուտ գանձապետական Client-Treasury համակարգում 2022 թվականի պետական բյուջեի հաշվարկի հիմքում դրված և տարեսկզբից մինչ այժմ փաստացի գործարքների համար ՀՀ ԿԲ-ի կողմից հաստատված արտարժութային փոխարժեքների զգալի տարբերություններով առաջացած արտարժույթային դեֆիցիտը ծածկելու համար: Պայմանավորված վերոնշյալ արտարժույթի դեֆիցիտի խնդրով, ինչպես նաև ընդհանուր ծախսի մեջ հարկերի կշիռով (հարկերը վճարվում են համաֆինանսավորման միջոցներից) անհրաժեշտություն է առաջացել «Նախագծահետազոտական ծախսեր» հոդվածով վարկային միջոցներն ավելացնել 18.0 մլն դրամով և 3.0 մլն դրամով  նվազեցնել կառավարության համաֆինանսավորման մասը` ուղղելով այն «Շենքերի և շինությունների շինարարություն» հոդվածին՝ ավելացնելով ևս 270,0 մլն դրամ:

 3.Ակնկալվող արդյունքը
ՀՀ տարածքային կառավարման և ենթակառուցվածքների նախարարության կողմից իրականացվող մի շարք ծրագրերով նախատեսված միջոցառումների բնականոն ընթացքի ապահովում, 2022 թվականի պետական բյուջեում նախատեսված ֆինանսական միջոցների արդյունավետ օգտագործում։

4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ ՀՀ պետական բյուջեի եկամուտների ու ծախսերի փոփոխություն չի առաջացնում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Կառավարության 2021-2026թթ. ծրագիր՝ «Տարածքային և ենթակառուցվածքների նախարարություն», կետ 28.2, 28.3, 28.4, 31.1, 31.2:
ՀՀ կառավարության 18/08/2021թ. N 1363-Ա որոշմամբ հաստատաված ՀՀ կառավարության ծրագրի «3.2 Ճանապարհաշինություն» բաժին: Քաղաքի տնտեսական, սոցիալական և էկոլոգիական զարգացման, ինչպես նաև ազգաբնակչության կենսամակարդակի բարելավման կարևոր նախադրյալ է հիմնանորորգված ճանապարհային ցանցը ուղեկցող կոմունիկացիաներով, այդ թվում ջրահեռացումն ու արդիականցված փողոցային լուսավորությունը, որը կնպաստի զբոսաշրջիկների թվի աճին, նոր աշխատատեղերի ստեղծմանն ու քաղաքացիների անվտանգության մակարդակի բարձրացմանը։
«3.2 Ճանապարհաշինություն» բաժնի 5-րդ պարբերությամբ նախատեսված «տեղական նշանակության ճանապարհների հիմնանորոգում, գյուղական ճանապարհների անվտանգության ապահովում» բարեփոխման ուղղություն:


